
Abbozz Ministerjali tal-Ministeru Federali għall-Ikel u l-Agrikoltura
Regolament dwar ir-riorganizzazzjoni tad-dispożizzjonijiet legali dwar l-ikel relatati mal-addittivi tal-ikel[footnoteRef:1])) [1: )	L-obbligi skont id-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika (test kodifikat) (ĠU L 241, tas-17.9.2015, p. 1) ġew osservati.] 

Tal-...
Il-Ministeru Federali għall-Ikel u l-Agrikoltura jordna abbażi 
-	ta’ § 4(2) punt 2 u paragrafu 3 punt 2, ta’ § 7(1) punt 1 u paragrafu 2 punt 1, ta’ § 13(1) punti 2, 5 u 6, paragrafu 3 sentenza 1 punt 1 u paragrafu 4 punt 1a, ta’ § 34 sentenza 1 punti 3 u 5 u ta’ § 35 punt 1b(aa) tal-Kodiċi dwar l-Ikel u l-Għalf fil-verżjoni ppubblikata tat-3 ta’ Ġunju 2013 (Gazzetta tal-Liġi Federali I p. 1426), li minnhom ġew emendati § 4(3), § 7(1) u (2), § 13(1) u (4), § 34 sentenza 1 u § 35 permezz tal-Artikolu 67 tar-Regolament tal-31 ta’ Awwissu 2015 (Gazzetta tal-Liġi Federali I p. 1474), bi ftehim mal-Ministeru Federali għall-Affarijiet Ekonomiċi u l-Enerġija, 
· ta’ § 62(1) punt 1 u punt  2a tal-Kodiċi dwar l-Ikel u l-Għalf fil-verżjoni ppubblikata tat-3 ta’ Ġunju 2013 (Gazzetta tal-Liġi Federali I p 1426), emendat l-aħħar permezz tal-Artikolu 97 tal-Att tad-19.06.2020 (Gazzetta tal-Liġi Federali I p. 1328), kif ukoll
-	ta’ § 3(1) sentenza 1 tal-Att dwar il-Ħalib u l-Marġerina tal-25 ta’ Lulju 1990 (Gazzetta tal-Liġi Federali I p. 1471), emendat l-aħħar permezz tal-Artikolu 2 punt 2 tal-Att tat-18 ta’ Jannar 2019 (Gazzetta tal-Liġi Federali I p. 33), bi ftehim mal-Ministeru għall-Affarijiet Ekonomiċi u l-Enerġija:
Artikolu 1
Regolament għall-implimentazzjoni tad-dispożizzjonijiet legali tal-UE dwar l-addittivi tal-ikel
(Regolament ta’ Implimentazzjoni dwar l-Addittivi tal-Ikel – LMZDV)
§ 1 
Kamp ta’ applikazzjoni
(1) Dan ir-Regolament għandu jiġi applikat flimkien
1. mad-dispożizzjonijiet tar-Regolament (KE) Nru 1333/2008 tal-Parlament Ewropew u tal-Kunsill tas-16 ta’ Diċembru 2008 dwar l-addittivi tal-ikel (ĠU L 354 tal-31.12.2008, p. 16; L 105 tas-27.4.2010, p. 114; L 322 tal-21.11.2012, p. 8; L 123 tad-19.5.2015, p. 122), emendat l-aħħar bir-Regolament (UE) 2020/771 (ĠU L 184 tat-12.6.2020, p. 25) u l-atti legali tal-Unjoni Ewropea bbażati fuqu fir-rigward tal-
a) użu ta’ addittivi tal-ikel fis-sens tal- Artikolu 3(2a) flimkien mal-Artikolu 2(2) tar-Regolament (KE) Nru 1333/2008 fil-verżjoni applikabbli bħalissa u
b) it-tqegħid fis-suq u t-tikkettar ta’ addittivi tal-ikel u prodotti tal-ikel li jkun fihom addittivi tal-ikel, kif ukoll
2. dwar id-dispożizzjonijiet tar-Regolament (UE) Nru 1169/2011 tal-Parlament Ewropew u tal-Kunsill tal-25 ta’ Ottubru 2011 dwar l-għoti ta’ informazzjoni dwar l-ikel lill-konsumaturi, li jemenda r-Regolamenti (KE) Nru 1924/2006 u (KE) Nru 1925/2006 tal-Parlament Ewropew u tal-Kunsill u li jħassar id-Direttiva tal-Kummissjoni 87/250/KEE, id-Direttiva tal-Kunsill 90/496/KEE, id-Direttiva tal-Kummissjoni 1999/10/KE, id-Direttiva 2000/13/KE tal-Parlament Ewropew u tal-Kunsill, id-Direttivi tal-Kummissjoni 2002/67/KE u 2008/5/KE u r-Regolament tal-Kummissjoni (KE) Nru 608/2004 (ĠU. L 304 tat-22.11.2011, p. 18; L 331 tat-18.11.2014, p. 41; L 50 tal-21.2.2015, p. 48; L 266 tat-30.9.2016, p. 7), emendat l-aħħar permezz tar-Regolament (UE) 2015/2283 (ĠU L 327 tal-11.12.2015, p. 1), fir-rigward tat-tikkettar ta’ prodotti tal-ikel ippakkjati minn qabel fis-sens tal-Artikolu 2(2e) tar-Regolament (UE) Nru 1169/2011 fil-verżjoni applikabbli bħalissa u prodotti tal-ikel mhux ippakkjati minn qabel, li kollha huma maħsuba għal kunsinna lil
2. konsumatur finali fis-sens tal-Artikolu 3 punt 18 tar-Regolament (KE) Nru 178/2002 tal-Parlament Ewropew u tal-Kunsill tat-28 ta’ Jannar 2002 li jistabilixxi l-prinċipji ġenerali u l-ħtiġijiet tal-liġi dwar l-ikel, li jistabilixxi l-Awtorità Ewropea dwar is-Sigurtà fl-Ikel u jistabbilixxi l-proċeduri fi kwistjonijiet ta' sigurtà tal-ikel (ĠU L 31 tal-1.2.2002, p. 1), l-aħħar emendat bir-Regolament (UE) 2019/1381 (ĠU L 231 tas-6.9.2019, p. 1), fil-verżjoni applikabbli bħalissa, jew 
2. fornituri tal-ikel tal-massa fis-sens tal-Artikolu 2(2d) tar-Regolament (UE) Nru 1169/2011.
(2) Dan ir-Regolament jirregola t-trasport, iż-żamma u l-ħżin ta’ nitriti kif ukoll ir-rekwiżiti għall-produzzjoni ta' melħ tas-salmura bin-nitriti.
§ 2 
Definizzjonijiet
Prodotti tal-ikel mhux ippakkjati minn qabel fis-sens ta’ dan ir-Regolament huma prodotti tal-ikel, li 
1. jiġu offruti għall-bejgħ mingħajr imballaġġ,
2. jiġu ppakkjati fil-post tal-bejgħ fuq talba tal-konsumatur finali jew tal-fornitur tal-ikel tal-massa, jew
3. jiġu ppakkjati minn qabel għall-bejgħ immedjat.
§ 3 
Birra
Fil-produzzjoni tal-birra li tinħadem taħt id-denominazzjoni “skont il-Liġi Ġermaniża dwar il-Purità” jew mibjugħa taħt l-istess termini, l-uniċi addittivi tal-ikel li jistgħu jintużaw huma:
1. diossidu tal-karbonju maqbud fil-manifattura tal-birra jew
2. diossidu tal-karbonju u nitroġenu, jekk 
a) ma jgħaddux fil-birra ħlief għal ammonti teknikament inevitabbli u
b) bl-użu tagħhom ma jkun hemm ebda żieda fil-kontenut tad-diossidu tal-karbonju tal-birra.
§ 4 
Nitriti u melħ tas-salmura bin-nitriti
(1) In-nitriti la jistgħu jiddaħħlu f’intrapriżi li jipproduċu l-prodotti tal-ikel u lanqas jinżammu jew jinħażnu f’dawn l-intrapriżi. Din il-projbizzjoni ma tapplikax għall-introduzzjoni tan-nitrit tas-sodju u tal-potassju f’intrapriżi li jipproduċu taħlitiet ta’ nitrit tas-sodju jew tal-potassju ma’ melħ tal-mejda, melħ tal-mejda jodizzat jew sostituti tal-melħ (melħ tas-salmura bin-nitriti).
(2) Kull min irid jipproduċi melħ tas-salmura bin-nitriti jeħtieġ l-approvazzjoni tal-awtorità kompetenti. L-approvazzjoni tista’ tingħata biss jekk l-applikant
1. ikun affidabbli u
2. jkollu l-faċilitajiet u r-riżorsi meħtieġa għall-produzzjoni xierqa tal-melħ tas-salmura bin-nitriti.
Il-melħ tas-salmura bin-nitriti jista’ jiġi prodott biss f’żoni maħsuba esklussivament għal dan il-għan.
§ 5 
Tikkettar
(1) Prodotti tal-ikel mhux ippakkjati minn qabel skont § 2 punt 3, li ma jiġux offruti għal self-service, u prodotti tal-ikel mhux ippakkjati minn qabel skont § 2 punti 1 u 2 jistgħu jitqiegħdu fis-suq biss mill-persuna responsabbli skont l-Artikolu 8(1) jew (4) sentenza 2 tar-Regolament (UE) Nru 1169/2011 bil-għan li jinbiegħu lill-konsumatur finali jew lil fornituri tal-ikel tal-massa jew jinbiegħu biss mill-persuna responsabbli skont l-Artikolu 8(3) tar-Regolament (UE) Nru 1169/2011 jekk l-addittivi tal-ikel użati fil-produzzjoni tagħhom ikunu tikkettati bl-informazzjoni li ġejja bil-mod speċifikat fil-paragrafu 2:
1. fil-każ ta’ prodotti tal-ikel bil-kulur, bl-indikazzjoni “bil-kulur”,
2. fil-każ ta’ prodotti tal-ikel b’addittivi tal-ikel li jintużaw għall-priservazzjoni, bl-indikazzjoni “bi priservattiv” jew “ippriservat”,
3. fil-każ ta’ prodotti tal-ikel b’addittivi tal-ikel li jintużaw bħala antiossidanti, bl-indikazzjoni “b’antiossidanti”,
4. fil-każ ta’ prodotti tal-ikel bin-nitrat jew melħ tas-salmura bin-nitriti, l-informazzjoni skont il-punti 2 u 3 tista’ tiġi sostitwita bl-indikazzjoni li ġejja:
a) fil-każ ta’ prodotti tal-ikel bil-melħ tas-salmura bin-nitriti, bl-indikazzjoni “bil-melħ tas-salmura bin-nitriti”, 
b) fil-każ ta’ prodotti tal-ikel bin-nitrat tas-sodju jew tal-potassju, anke mħalltin, bl-indikazzjoni “bin-nitrat”​u
c) fil-każ ta’ prodotti tal-ikel bil-melħ tas-salmura bin-nitriti u n-nitrat tas-sodju jew tal-potassju, kollha anke mħalltin, bl-indikazzjoni “bil-melħ tas-salmura bin-nitriti u nitrat”,
5. fil-każ ta’ prodotti tal-ikel b’addittivi tal-ikel li jintużaw bħala sustanzi li jqawwu t-togħma, bl-indikazzjoni “b'sustanzi li jqawwu t-togħma”,
6. fil-każ taż-żebbuġ bil-ħadid-II-glukonat (E 579) jew bil-ħadid-II-lattat (E 585) bl-indikazzjoni “imsewwed”,
7. fil-każ tal-frott u l-ħaxix frisk b’addittivi tal-ikel bin-numri E 445, E 471, E 473, E 474, E 901 sa E 905, u E 914, li jintużaw għat-trattament tal-wiċċ, bl-indikazzjoni “miksi bix-xama’”,
8. fil-każ ta’ prodotti tal-laħam b’addittivi tal-ikel bin-numri E 338 sa E 341, E 343 u E 450 sa E 452, bl-indikazzjoni “bil-fosfat”,
9. fil-każ ta’ prodotti tal-ikel bid-dolċifikanti bl-eċċezzjoni tad-dolċifikanti tal-mejda, bin-nota “b’sustanza(i) dolċifikanti”,
10. fil-każ tad-dolċifikanti tal-mejda “abbażi ta’...”, supplimentat bid-deskrizzjoni tad-dolċifikanti użati,
11. fil-każ ta’ prodotti tal-ikel bl-aspartame (E 951) jew bil-melħ aspartame-acesulfame (E 962) bin-nota "fih sors ta’ fenilalanina”,
12. fil-każ ta’ prodotti tal-ikel biż-żieda ta’ aktar minn 10 % ta’ alkoli polidriċi bin-numri E 420, E 421, E 953 u E 965 sa E 968 bin-nota “jista’ jkollhom effett lassattiv jekk jiġu kkunsmati f’eċċess”.
(2) L-informazzjoni skont il-paragrafu 1 għandha tingħata:
1. skont l-Artikolu 12 (2) tar-Regolament (UE) Nru 1169/2011 jew § 4(3) u (4) tar-Regolament ta’ Implimentazzjoni tal-Informazzjoni dwar l-Ikel tal-5 ta’ Lulju 2017 (Gazzetta tal-Liġi Federali I p. 2272), emendat l-aħħar permezz tal-Artikolu 1 tar-Regolament tas-27 ta’ Ottubru 2020 (Gazzetta tal-Liġi Federali I p 2268), 
2. sakemm l-informazzjoni skont § 4(2) tar-Regolament ta’ Implimentazzjoni tal-Informazzjoni dwar l-Ikel hi obbligatorja, bl-istess mod permezz tal-mezz identiku, u 
3. fil-każ ta’ prodotti tal-ikel mhux ippakkjati minn qabel, li jiġu offruti għall-bejgħ bl-użu ta’ teknika tal-komunikazzjoni mill-bogħod, skont l-Artikolu 14(1) tar-Regolament (UE) Nru 1169/2011.
(3) L-informazzjoni skont il-paragrafu 1 punti 1 sa 8 tista’ titħalla barra:
1. fil-każ ta’ prodotti tal-ikel b’lista ta’ ingredjenti li tissodisfa r-rekwiżiti għall-informazzjoni skont l-Artikolu 9(1b) flimkien mal-Artikolu 18 tar-Regolament (UE) Nru 1169/2011, 
2. fil-każ ta’ prodotti tal-ikel fejn l-addittivi kollha tal-ikel użati fil-produzzjoni tal-ikel ikunu elenkati skont l-Anness VII Parti C tar-Regolament (UE) Nru 1169/2011 bl-isem tal-klassi tagħhom, segwit bl-isem speċjali tagħhom jew in-numru E tagħhom fuq avviż fil-post tal-bejgħ, f’rekord bil-miktub jew f’offerti ta’ informazzjoni elettronika magħmula disponibbli mill-operatur tan-negozju tal-ikel, li jkunu aċċessibbli direttament u faċilment għall-konsumatur finali; għandha ssir referenza għar-rekord bil-miktub jew l-informazzjoni elettronika offruta fuq il-prodott tal-ikel jew fuq avviż, jew 
3. fil-każ ta’ prodotti tal-ikel b’addittivi tal-ikel, li skont l-Artikolu 20 tar-Regolament (UE) Nru 1169/2011 m’għandhomx għalfejn jiġu elenkati fil-lista tal-ingredjenti.
(4) Dolċifikanti tal-mejda ppakkjati minn qabel jistgħu jingħataw biss lill-konsumaturi finali, jekk
1. fil-każ tal-Artikolu 23(2) tar-Regolament (KE) Nru 1333/2008, ikollhom l-isem tagħhom, ukoll fir-rigward tal-Artikolu 23(5), bl-informazzjoni speċifikata fuqhom, u
2. fil-każ tal-Artikolu 23(3) tar-Regolament (KE) Nru 1333/2008, ikollhom it-tikkettar tagħhom, ukoll fir-rigward tal-Artikolu 23(5), bl-informazzjoni speċifikata fuqhom.
(5) Għat-tikkettar ta’ xorb ippakkjat minn qabel b’kontenut ta’ alkoħol ta’ aktar minn 1.2 fil-mija tal-volum, japplika kif xieraq il-paragrafu 1 punti 1 sa 3, bil-kundizzjoni li tingħata l-informazzjoni skont l-Artikolu 12(2) tar-Regolament (UE) Nru 1169/2011.
(6) Fil-każ tal-frott u l-ħaxix frisk,
1. li ma jkunx ippakkjat minn qabel fis-sens ta’ § 2 punt 3 u offrut għal self-service jew li jiġi offrut ippakkjat minn qabel u
2. li għalih mhi meħtieġa ebda lista ta’ ingredjenti skont l-Artikolu 19(1a) tar-Regolament (UE) Nru 1169/2011 u lista ta’ ingredjenti ma tkunx mogħtija volontarjament, 
japplika kif xieraq il-paragrafu 1 punt 7 , bil-kundizzjoni li l-informazzjoni għandha tiġi pprovduta skont l-Artikolu 12(2) tar-Regolament (UE) Nru 1169/2011.
§ 6 
Reati kriminali
(1) Skont § 59(1) punt 21a tal-Kodiċi dwar l-Ikel u l-Għalf, jiġi kkastigat min 
1. bi ksur ta’ § 4(1), sentenza 1, iġib, iżomm jew jaħżen nitriti,
2. jipproduċi melħ tas-salmura bin-nitriti, mingħajr permess skont § 4(2) sentenza 1 jew
3. bi ksur ta’ § 4(2) sentenza 3 jipproduċi melħ tas-salmura bin-nitriti.
(2) Skont § 58(3) punt 2, paragrafi 4 sa 6 tal-Kodiċi dwar l-Ikel u l-Għalf, jiġi kkastigat min, intenzjonalment jew bi traskuraġni, iqiegħed fis-suq, bi ksur tal-Artikolu 5 flimkien mal-Artikolu 4(5) flimkien mal-Artikolu 14 flimkien mal-Anness II Parti A Taqsima 2 punt 1 tar-Regolament (KE) Nru 1333/2008 tal-Parlament Ewropew u tal-Kunsill tas-16 ta’ Diċembru 2008 dwar l-addittivi tal-ikel (ĠU L 354 tal-31.12.2008, p. 16; L 105 tas-27.4.2010, p. 114; L 322 tal-21.11.2012, p. 8; L 138 tal-24.5.2013, p. 20; L 123 tad-19.5.2015, p. 122; L 214 tat-13.8.2015, p. 30; L 165 tat-23.6.2016, p. 24; L 282 tad-19.10.2016, p. 84; L 82 tas-26.3.2018, p. 18; L 60 tat-28.2.2019, p. 35), emendat l-aħħar bir-Regolament (UE) 2020/771 (ĠU L 184 tat-12.6.2020, p. 25),
a) addittiv tal-ikel li ma jikkonformax mal-ispeċifikazzjonijiet stabbiliti fl-Anness tar-Regolament tal-Kummissjoni (UE) Nru 231/2012 tad-9 ta’ Marzu 2012 bi speċifikazzjonijiet għal dawk l-addittivi tal-ikel elenkati fl-Annessi II u III tar-Regolament (KE) Nru 1333/2008 tal-Parlament Ewropew u tal-Kunsill (ĠU. L 83 tat-22.3.2012, p. 1; L 189 tal-14.7.2016, p. 59; L 292 tas-27.10.2016, p. 50), emendat l-aħħar bir-Regolament (UE) 2020/771 (ĠU. L 184 tat-12.6.2020, p. 25), 
b) prodott tal-ikel li jkun fih addittiv tal-ikel li ma jikkonformax mal-ispeċifikazzjonijiet stabbiliti, li jissemmew fl-Anness tar-Regolament (UE) Nru 231/2012, jew
c) fir-rigward tal-kumment fl-Anness tar-Regolament (UE) Nru 231/2012 
aa) addittiv tal-ikel li jkun ġie sterilizzat bl-użu tal-ossidu tal-etilene, jew
bb) prodott tal-ikel, li jkun fih addittiv tal-ikel li jkun ġie sterilizzat bl-użu tal-ossidu
tal-etilene. 
§ 7 
Reati amministrattivi
(1) Kull min iwettaq att bi traskuraġni msemmi fi §  6(1) jikkommetti reat amministrattiv skont § 60(1) punt 2 tal-Kodiċi tal-Ikel u l-Għalf. 
(2) Jikkommetti reat amministrattiv fis-sens ta’ § 60(2) punt 26a tal-Kodiċi tal-Ikel u l-Għalf kull min jaġixxi intenzjonalment jew bi traskuraġni
1. bi ksur ta’ § 5(1) punti 1 sa 3, f'kull każ ukoll fir-rigward tal-paragrafu 5, bi ksur ta’ § 5(1) punti 4 sa 6 jew 7, ukoll fir-rigward tal-paragrafu 6, jew § 5(1) punti 8 sa 12 iqiegħed jew jipprovdi prodotti tal-ikel fis-suq jew
2. bi ksur ta’ § 5(4) jipprovdi dolċifikanti tal-mejda.
(3) Jikkommetti reat amministrattiv fis-sens ta’ § 60(4) punt 2a tal-Kodiċi tal-Ikel u l-Għalf kull min jikser ir-Regolament (KE) Nru 1333/2008 meta intenzjonalment jew bi traskuraġni jikser l-Artikolu 21(1) sentenza 1 flimkien mal-Artikolu 22(1), (2) jew (3) jew, bi ksur tal-Artikolu 23(1), iqiegħed addittiv tal-ikel fis-suq.
Artikolu 2
Emenda tar-Regolament dwar Prodotti tal-ikel Dijetetiċi
Ir-Regolament dwar Prodotti tal-ikel Dijetetiċi fil-verżjoni ppubblikata tat-28 ta’ April 2005 (Gazzetta tal-Liġi Federali I. p. 1161), emendat l-aħħar bl-Artikolu 22 tar-Regolament tal-5 ta’ Lulju 2017 (Gazzetta tal-Liġi Federali I p. 2272) qed jiġi emendat kif ġej:
1. § 5(1) għandu jaqra kif ġej:
“Fl-estrazzjoni, il-produzzjoni u l-preparazzjoni ta’ prodotti tal-ikel dijetetiċi, soġġett għall-atti legali applikabbli direttament tal-Komunità Ewropea jew tal-Unjoni Ewropea, sustanzi jistgħu jiżdiedu biss skont dan ir-Regolament.”
2. § 6 hu revokat.
3. Fi § 25(4) sentenza 2 il-kliem “§ 9 tar-Regolament dwar l-approvazzjoni tal-addittivi” hu sostitwit bil-kliem “§ 5 tar-Regolament ta’ Implimentazzjoni dwar l-Addittivi tal-Ikel”.
4. Fi § 26(3) l-indikazzjoni “§ 6 sentenza 3,” hi mħassra.
Artikolu 3
Emenda tar-Regolament dwar il-Prodotti tal-Ħalib
Ir-Regolament dwar il-Prodotti tal-Ħalib tal-15 ta’ Lulju 1970 (Gazzetta tal-Liġi Federali I p. 1150), emendat l-aħħar permezz tal-Artikolu 21 tar-Regolament tal-5 ta’ Lulju 2017 (Gazzetta tal-Liġi Federali I p. 2272) qed jiġi emendat kif ġej:
5. § 3(1) sentenza 2 hi mħassra.
6. § 5 għandu jaqra kif ġej:
0. “
L-użu tal-vitamini
0. Fil-manifattura tal-prodotti tal-ħalib, il-vitamini elenkati fl-Anness 2 jistgħu jintużaw għall-iskopijiet speċifikati hemmhekk. Il-kontenut ta’ vitamini m’għandux jaqbeż il-kwantitajiet massimi speċifikati fl-Anness 2.
0. Pejsts abbażi ta’ ħalib fis-sens tal-punti 2 u 3 tal-Anness 2 huma pejsts abbażi ta’ ħalib fis-sens tat-Taqsima A punti 2 sa 4 tal-Anness II tal-Appendiċi VII tar-Regolament (UE) Nru 1308/2013 tal-Parlament Ewropew u tal-Kunsill tas-17 ta’ Diċembru 2013 li jistabbilixxi organizzazzjoni komuni tas-swieq fi prodotti agrikoli u li jħassar ir-Regolamenti tal-Kunsill (KEE) Nru 922/72, (KEE) Nru 234/79, (KE) Nru 1037/2001 u (KE) Nru 1234/2007 (ĠU. L 347 tal-20.12.2013, p. 671; L 189 tas-27.6.2014, p. 261; L 130 tad-19.5.2016, p. 18; L 34 tad-9.2.2017, p. 41; L 106 tas-6.4.2020, p. 12), emendat l-aħħar permezz tar-Regolament (UE) 2017/2393 tal-Parlament Ewropew u tal-Kunsill tat-13 ta’ Diċembru 2017 (ĠU. L 350 tad-29.12.2017, p. 15).
0. Il-vitamini elenkati fl-Anness 2 jistgħu jintużaw ukoll fil-produzzjoni ta’ ikel miżjud.
0. B’deroga minn § 16(1), sentenza 1 tal-Att dwar l-Ikel u l-Oġġetti tal-Konsum, m’hemmx l-obbligu li jiġi indikat il-kontenut tal-vitamini użati skont il-paragrafi 1 u 3. § 3(2) punt 3 jibqa’ mhux affettwat.”
7. Fi § 7(2) il-kelma “addittivi” hi sostitwita bil-kelma “vitamini”.
8. L-Anness 2 hu emendat kif ġej:
a) L-intestatura għandha taqra kif ġej:
“Anness 2 (dwar § 5(1))
Vitamini”.
b) Fil-punt 1 iI-kelma “addittivi” hi sostitwita bil-kelma “vitamini”.
Artikolu 4
Emenda tar-Regolament dwar il-Ġobon
Ir-Regolament dwar il-Ġobon fil-verżjoni ppubblikata tal-14 ta' April 1986 (Gazzetta tal-Liġi Federali I p. 412), emendat l-aħħar permezz tal-Artikolu 18 tar-Regolament tal-5 ta’ Lulju 2017 (Gazzetta tal-Liġi Federali  I p. 2272) hu emendat kif ġej:
9. § 14(1) sentenza 2 hi mħassra.
10. Ir-raba’ sentenza ta’ § 23 hi mħassra.
11. Fl-Anness 1, Taqsima A, il-kolonna 3 dwar il-varjetajiet standard tal-Camembert u l-Brie għandha taqra kif ġej: 
“Maturazzjoni biss b’kulturi ta’ Penicillium camembertii (moffa tal-Camembert) u Geotrichum candidum (moffa tal-ħalib)”.
Artikolu 5
Emenda tar-Regolament dwar il-Butir
§ 2(4) u § 5(5) tar-Regolament dwar il-Butir tat-3 ta’ Frar 1997 (Gazzetta tal-Liġi Federali I p. 144), emendat l-aħħar permezz tal-Artikolu 19 tar-Regolament tal-5 ta’ Lulju 2017 (Gazzetta tal-Liġi Federali I p. 2272) huma mħassra. 
Artikolu 6
Emenda tar-Regolament għall-Implimentazzjoni tal-Att Provviżorju dwar il-Birra
Fi § 17(1) sentenza 2 tar-Regolament għall-Implimentazzjoni tal-Att Provviżorju dwar il-Birra fil-verżjoni ppubblikata tad-29 ta’ Lulju 1993 (Gazzetta tal-Liġi Federali I p. 1422), emendat l-aħħar permezz tal-Artikolu 2 tar-Regolament tat-8 ta’ Diċembru 2000 (Gazzetta tal-Liġi Federali I p. 1686), il-kliem “Regolament dwar l-approvazzjoni tal-addittivi“ hu sostitwit bil-kliem “Regolament ta’ Implimentazzjoni dwar l-Addittivi tal-Ikel”.
Artikolu 7
Emenda tar-Regolament dwar ċertu Xorb Alkoħoliku
Fi § 10(6) tar-Regolament dwar ix-Xorb Alkoħoliku fil-verżjoni ppubblikata tat-30 ta’ Ġunju 2003 (Gazzetta tal-Liġi Federali I p. 1255), emendat l-aħħar permezz tal-Artikolu 15 tar-Regolament tal-5 ta’ Lulju 2017 (Gazzetta tal-Liġi Federali I p. 2272), il-kliem “Regolament dwar l-approvazzjoni tal-addittivi” hu sostitwit bil-kliem “Regolament ta’ Implimentazzjoni dwar l-Addittivi tal-Ikel”. 
Artikolu 8
Dħul fis-seħħ, revoka
Dan ir-Regolament jidħol fis-seħħ fil-jum ta’ wara l-pubblikazzjoni. Fl-istess ħin ir-Regolament dwar l-approvazzjoni tal-addittivi fil-verżjoni ppubblikata tad-29 ta’ Jannar 1998 (Gazzetta tal-Liġi Federali I p. 130), emendat l-aħħar permezz tal-Artikolu 23 tar-Regolament tal-5 ta’ Lulju 2017 (Gazzetta tal-Liġi Federali I p.  2272), u r-Regolament dwar l-Użu ta’ Addittivi tad-29 ta’ Jannar 1998 (Gazzetta tal-Liġi Federali I p. 230, 269), emendat l-aħħar permezz tal-Artikolu 2 tar-Regolament tat-28 ta’ Marzu 2011 (Gazzetta tal-Liġi Federali I p. 530) hu revokat.
Approvat mill-Kunsill Federali.
Bonn, il-............
Il-Ministru Federali għall-Ikel u l-Agrikoltura
Julia Klöckner
